
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩১০
পূর্ব্ববঙ্গ গীতিকা





মোর পুত্রু বলিয়া যুদি এতে কর আন।

ভিটা খালি করবাম রাজ্যি হইব লানবান[১]॥



লোক লস্কর ষত আছিল এই কথা শুনিয়া।

কুমারের তল্লাসে যায় টডরস্থ[২] হইয়া॥ (১—৭০)




* * * *




(৭)








এক রাজার মুল্লুক নারে দুই রাজার থইয়া।

সোণা কন্যায় লইয়া গেল তিন মুল্লুক ছাড়িয়া॥

খিদায় করে টগবগ না পারে বাইত[৩] নাও।

ডিঙ্গা না ছাড়িয়া তারা টানে[৪] দিল পাও॥

টানের মধ্যে উঠা তারা কোন কাম করে।

অরণ্য জঙ্গলাত মাধ্যে পরবেশ করে॥

জঙ্গলাত মেওয়া ফল পাক্যা রইছে গাছে।

দুই জনে পেট ভইরা খাইল যত আছে॥

মুনিষ্যির মেল নাই পশু পংখীর বাসা।

এমুন জাগাৎ বসৎ করব কেউ না পাইব দিশা॥

ঘর নাই দুয়ার নাই কোথায় কাটাব রাতি।

ভাবনা চিন্তা নাই মন কেবুল পিরীতি॥

এক পহর বেইল থাকতে জঙ্গল বেড়ল আন্ধারে।

বাঘ ভালুক যত ইতি বাহির হইল আঁধারে॥

ডেরা ডেঙ্গরা কোথায় পাইব জঙ্গলার মাইকে।

বাঘ ভালুক হায়রে চৌদিকে ডুক্কারে॥







	↑ লানবান=লণ্ডভণ্ড।

	↑ টডরস্থ=তটস্থ, ভীত।

	↑ বাইত=বাহিতে।

	↑ টানে=মাটিতে।

